
11/2005 PLENOKO AGIRIA

2005ko Abenduaren 22an burututako Ohizko Udal Plenoaren agiria


Aizarnazabalen, bi mila eta bost garreneko Abenduaren hogeita bian, gaueko bederatziak zirenean, bildu ziren Udaletxeko Areto Nagusian, ondoren idazten diren Jaun-Andreak, Udal Ohizko Plenoa egiteko asmoarekin, Begoña Gorrichategui Osa Idazkariaren laguntzarekin.

Bertaratu ziren Jaun-Andreak:

Alkatea:
JOSE F. LARRARTE AGIRRE.

Zinegotziak:




AROA ARTOLA SALABERRIA.



MAMEN ARRIETA BARRENA.

ASIER ALKORTA ARRUTI.



ASIER SEGUROLA MANTEROLA.



JOSE ANGEL OÑEDERRA OLAIZOLA.

GAI ORDENA

1. Azkenengo burutu zen Udal Plenoaren Agiriaren zirriborroa onartzea hala badagokio.

2. Ordainketa eta kontuak.

3. 2003ko aurrekontuaren Kontu Orokorra.

4. 2004ko aurrekontuaren Kontu Orokorra.

5. A.I.U.8 –Iraeta- eremuaren Plan Partzialari behin behingo onarpena.

6. Etxebideri eskaera.

1. AZKENENGO BURUTU ZEN UDAL PLENOAREN AGIRIAREN ZIRRIBORROA ONARTZEA HALA BADAGOKIO.


Alkateak Udal Plenoa zabaldu ondoren 2005eko azaroaren 30ean burutu zen Udal Plenoko Agiriaren zirriborroa onartzeko oztoporik zegoen galdetu ondoren ahobatez onetsi zen.

2. ORDAINKETA ETA KONTUAK.


Gaiordenarekin jarraituz, ondorengo fakturak ordaintzea onetsi zen:

IZENA
Fak. Zenb.
KONTZEPTOA
€UROAK

Ranking
5.017
16 step
836,75

UTS Publizitatea
2003471
500 ale egutegi
1.243,52

Odriozola Ardoak SL
2991
17 gabonetako otra
1.570,54

Euskararen astea
2005-12-3
Antolatutako ekintzak
5.950,00

Argia
Urtekaria
2006ko alea
345,00

AEK Euskaraz Koop.
Kontratua
Euskarazko klaseak 2006ean.
5.446,00

Aizarnazabalgo Misio Taldea.
2005-2006
Osasun integrala Haitiko Lavanneau komunitatean, Jacmel Hirian.
225,00

3. 2003KO AURREKONTUAREN KONTU OROKORRA.


Udalaren 2003ko ekitaldiko Aurrekontuaren Kontu Orokorra prestatu eta Alkatetzak onartu ondoren jendeaurrean jarri da Gipuzkoako Aldizkari Ofizialean eta Udaletxeko Iragarkien Oholean argitaratuz 2005eko uztailaren 1ean, iragarririk egon den epean ez delarik inolako erreklamazio edo iradokizunik aurkeztu.


Guzti hau kontutan izanik, Udal Plenoak ahobatez onetsi zuen, legediarekin bat etorriz.

4. 2004KO AURREKONTUAREN KONTU OROKORRA.


Udalaren 2004ko ekitaldiko Aurrekontuaren Kontu Orokorra prestatu eta Alkatetzak onartu ondoren jendeaurrean jarri da Gipuzkoako Aldizkari Ofizialean eta Udaletxeko Iragarkien Oholean argitaratuz 2005eko uztailaren 1ean, iragarririk egon den epean ez delarik inolako erreklamazio edo iradokizunik aurkeztu.


Guzti hau kontutan izanik, Udal Plenoak ahobatez onetsi zuen, legediarekin bat etorriz.

5. A.I.U.8 –IRAETA- EREMUAREN PLAN PARTZIALARI BEHIN BEHINGO ONARPENA.

AURREKINAK

LEHENA: Aizarnazabalgo Udal Plenoak, 2005eko urriaren 26ean, hasierako onespena eman zion Aizarnazabalgo Arau Subsidiarioen A.I.U.8 –IRAETA- Guneko Plan Partzialari.

BIGARRENA: Aipatutako erabakia, publikoari iragarri zitzaion, iragarki hauek argitaratuz: Berrian (2005-11-2an), Gipuzkoako Aldizkari Ofizialean eta Udaletxeko Iragarkien Oholean (2005-11-7) eta lurren jabea den Julian Lasa Landa junari notifikatuz (2005-11-16)an.

HIRUGARRENA: Publikoari iragarririk egon den epean, Plan Partzialaren dokumentoari ez zaio aurkeztu inolako alegazio edo erreklamaziorik.

LAUGARRENA: Plan Partzialaren ale bat, Eusko Jaurlaritzako Gipuzkoako Ur Zerbitzu sailera bidali zen, Urei buruz txostena eman zezaten, eta txostena 2005eko azaroaren 9an eman zen, bertan, “Azterlan Hidaulikoa” eta txosteneko zenbait alderdi erantsi beharko zirela jakinari zelarik.

BOSTGARRENA: Plan Partzailaren beste ale bat, Gipuzkoako Foru Diputazioko Errepide Sailera bidali zen, Errepide eta Bideen Foru Arauaren arabera txostema eman zezaten, eta txostena 2005eko azaroaren 15ean eman zen, bertan, proposamena egokitzat jotzen delarik, sarbide ezaugarriak gero egingo den hiritartze proiektuan aztertu beharko direlarik, 17/94 Foru Arauak xedatzen duenari jarraituz Departamentuak onespena eman beharko diolarik.


Planeamenduko Erregelamenduaren 136artikulotik 139artikulora xedatzen dutenaren arabera, Udal Plenoak, Gorporazioaren legezko gehienezko absolutoaren, zera erabakitzen da:

LEHENA: Aizarnazabalgo Arau Subsidiarioetako “A.I.U.8 –IRAETA- Eremuaren Plan Partzialari” eta “Azterlan hidraulokoari” behin behineko onespena ematea.

BIGARRENA: Plan Partzialaren dokumentoa eta tramitatu den espediente administratiboa, Gipuzkoako Foru Diputaziora bidaltzea, behin betiko onespena eman diezaion.

6. ETXEBIDERI ESKAERA.


Udal honetan, Joseba Manterola Salaberria Jaunak egin duen eskaera kontutan hartu ondoren, Udal Gorporazioa osatzen bertaratutako zinegotzi guztiek ahobatez, zera adierazi nahi dute:

1. Joseba Manterola Salaberriak 2003ko maiatzaren 30ean Forjas de Iraeta SA Lantegian lanean ari zela lan istripua izan zuela eta eskuineko ankako bietzak moztu zituela. 2004 urtean, Gizarte Epaitegiaren sententzia baten ondoren, indemnizazioa kobratu zuela, guztira 24 hilabeteko soldata x 1.408,25 €uro guztira 33.798 €uro. 

2. Etxebizitza eta Gizarte Saileko etxebizitza-eskatzaileentzat duen Erregistroan (ETXEBIDE-Etxebizitzen Euskal Zerbitzua)n, Joseba Manterola Salaberriari baja eman zaiola, gehienezko diru-sarrerak gainditzeagatik.

Guzti hau kontutan izanik, Udal Gorporazioak, zera adierazten du:

“Eusko Jaurlaritzako Etxebizitza eta Gizarte Gaietako Sailari eskatzea, Joseba Manterola Salaberriak 2004ean jaso duen indemnizazioa, bi urtetan banatu dezala, kobratutakoa 24 hilabeteko soldatari dagokiola kontsideratzen delako eta, Etxebizitza eta Gizarte Saileko etxebizitza-eskaileentzako Erregistroan berriz ere alta ematea”.

7.- GALDERA ETA ERANTZUNAK.

· BENANTXIO ETXABE ZULAIKAREN ESKAERA.
Benantxio Etxabe Zulaika jaunak, Kortazar baserriko jabe bezala, idatzia bat aurkezten du, eta bertan eskatzen dio Aizarnazabalgo Udalari, bere baserrira doan bidea, hau da Jose Mari Segurolaren karrozeria paretik hasita, bidea asfaltatzea.

Gaia aztertu ondoren, zera erabaki zen ahobatez: eskaera ezeztatzea, ez dagoelako herri bide bezela kontenplatuta herri bideen planoan.

Gipuzkoako Foru Diputazioko Errepide sailari dagokion baimena eskatu beharko diola jakinaraztea.

· ALTUNALDEKO PATXI MENDIZABAL JAUNAREN ESKAERA.
Altunalde exean bizi den, Patxi Mendizabal Jaunak, ondorengoa eskatzen dio Aizarnazabalgo Udalari:

· Argiteri publikoa bere etxe inguruan.

· Bere etxera doan bidean, todo-uno materiala botatzeko putzu asko dagoelako.

Gaia aztertu ondoren, zera erabakitzen da ahobatez:

1. Argiteri publikorik ez jartzea, gune ez urbanizagarrian dagoelako etxea, eta antzeko kasuetan ere baserrietan ez delako jarri.

2. Todo uno bidean botatzea.

· MIKEL ELKARTERA URA SARTZEN DA.

Asier Segurola Zinegotziak esan zuen, Mikel Elkartera ura sartzen dela Inda Mendi Kultur etxeko aurrekaldetik.


Gaia aztertu ondoren, Iñaki Zubiaurre Seguros Zurriolakoari parte ematea erabaki zen, eta lehen bait lehen konpontzea.

· UZTARRIREN ESKAERA.

Joseba Alzuri Mugica Jauna Plenoan aurkezten da, eta elkarrizketa bat izan ondoren, zera erabakitzen da:

· Uztarri taberna bota eta bere ordez beste eraikuntza bat onartuko litzateke, beheko planta eta lehen plantarekin, orain dituen metro karratuetan, lau uretara teilatua eta kabitzen diren etxebizitza kopuruarekin, Arau Subsidiarioen aldaketa egin ondoren.

· BIOK 2002 PROMOZIOAK SLRI OBRA BUKAERAKO BAIMENA.

Iñaki Iragorri Jaunak, Biok 2002 Promozioak SL.ren izenean, dokumentazioa aurkezten du Elizalden eraiki diren bost etxe bizitzeko obra bukaerako baimena emateko.

Erabakitzen da, baimena ematea, txosten teknikoak jasotzen direnak betetzen dituenean.


Eta beste gairik ez zegoela ikusi ondoren, Udal Pleno hau gaueko hamaiketan amaitu zen eta Idazkaria naizenez ziurtzen dut Alkatearen On Eritziarekin.

ALKATEA,






IDAZKARIA,
